KAMRA TAD-DEPUTATI

IT-TLETTAX-IL PARLAMENT

KUMITAT PERMANENTI DWAR IL-KONTIJIET PUBBLIĊI

LAQGĦA NRU 101

L-Erbgħa, 19 ta’ Jannar, 2022.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2:06 p.m. 

L-Onor. Beppe Fenech Adami, President tal-Kumitat, ippreseda.

PREŻENTI

L-Onor. Karol Aquilina; l-Onor. Jonathan Attard; l-Onor. Clayton Bartolo, Ministru għat-Turiżmu u l-Protezzjoni tal-Konsumatur; l-Onor. Glenn Bedingfield;  l-Onor. Alex Muscat, Segretarju Parlamentari għaċ-Ċittadinanza u l-Komunitajiet, u l-Onor. Ryan Callus (sostitut tal-Onor. Chris Said), kienu preżenti.

TALBA

L-Iskrivana qalet it-talba.

MINUTI

Il-Minuti tal-Laqgħa Nru 100, li saret fl-24 ta’ Novembru 2021, ġew konfermati.


KORRISPONDENZA

Dok. 216 – Ittra datata 26 ta’ Novembru 2021, mibgħuta mis-Sur Paul Apap Bologna, li tinkludi preżentazzjoni intitolata “Bringing Low Cost Electricity to Malta”. 
 
KONTINWAZZJONI TAL-EŻAMI TAR-RAPPORT TAL-AWDITUR ĠENERALI INTITOLAT “AN INVESTIGATION OF MATTERS RELATING TO THE CONTRACTS AWARDED TO ELECTROGAS MALTA LTD BY ENEMALTA CORPORATION” 

Il-Kumitat irriżuma mill-24 ta’ Novembru 2021 id-diskussjoni dwar dan ir-rapport.

Fis-2:09 p.m. l-Onor. Konrad Mizzi, akkumpanjat mill-Avukat Jean Paul Sammut u l-Avukat Carol Peralta bħala l-assistenti legali tiegħu, daħal fil-Kamra tal-Kumitat u kompla jagħti x-xhieda tiegħu bl-istess ġurament li kien ingħata f’laqgħa preċedenti.

PERMESS LILL‑MEDIA

Il‑membri tal-media li kienu preżenti ngħataw permess sabiex jidħlu jieħdu filmati u ritratti għal ftit minuti.  

L-Onor. Karol Aquilina talab lill-Onor. Konrad Mizzi sabiex jipprovdi lill-Kumitat kopja tar-regolamenti fejn jidħol tendering għall-enerġija, liema regolamenti għamel riferenza għalihom l-istess Onor. Mizzi waqt x-xhieda tiegħu. 


Fl-4:09 p.m. l-Onor. Mizzi temm jagħti x-xhieda tiegħu għal din il-laqgħa.

Id-diskussjoni dwar dan ir-rapport kienet interrotta u baqgħet aġġornata.

Il-Kumitat qabel li għal ġimgħa ta’ wara jsiru żewġ laqgħat, waħda nhar l-Erbgħa 26 ta’ Jannar, u l-oħra nhar il-Ħamis 27 ta’ Jannar.

Fl-4:12 p.m. iċ-Chairman aġġorna l-Kumitat għal nhar l-Erbgħa 26 ta’ Jannar 2022 fis-1:00 p.m. bl-istess aġenda.

